
Seduta tal-25 ta' Gunju, 2007

Mandat Numru. 853/2007/1

FI-Atti tar-Rikors ghall-Hrug ta’ Mandat ta’ Inibizzjoni
Numru 853/07 fl-ismijiet:

LONG ISLAND LIMITED
VS
GAUCI HOLDINGS LIMITED
[I-Qorti:

Rat ir-Rikors imressaq fis-6 ta’ Gunju, 2007, li bih u ghar-
ragunijiet hemm imfissra, I-kumpannija rikorrenti talbet lill-
Qorti zzomm lill-kkumpannija intimata milli tittrasferixxi
u/jew tipoteka u/jew b’xi mod iehor taggrava I-penthouse
bl-arja taghha internament markata bin-numru erbatax
(14), fil-livell tat-tmien sular (7th floor) fi blokk 2 konsistenti
fi tnax-il appartament u zewg penthouses sovvrapposti
ghal hwienet, garaxxijiet u uffic¢ji fil-kkumpless maghruf
bhala “The Rocklands” fWindsor Terrace, Sliema,

minghajr numru, flimkien mal-garage space ta’ cirka
ghoxrin  (20) metri kwadrati fil-livell tal-basement
b’entratura minn Stella Maris Street, Sliema, liberi u franki,
u dan billi hija trid tikseb dan il-gid imma I-intimata nagset
li tidher fuq il-kuntratt meta msejha ghal hekk;

Rat id-degriet taghha tas-6 ta’ Gunju, 2007, li bih lagghet
it-talba provvizorjament u ordnat in-notifika tar-rikors lill-
intimata,;

Rat it-Twegiba mressga mill-kumpannija intimata fit-12 ta’
Gunju, 2007, li biha lagghet ghat-talba tar-rikorrenti billi
xlietha i kienet hi li nagset milli tidher ghall-pubblikazzjoni
tal-kuntratt ta’ xiri u bejgh kif miftiehem, imma trid li
jinbidlu xi kundizzjonijiet tal-konvenju minhabba allegat
difett fit-titolu tal-bejjigh;

Rat id-degriet taghha tat-12 ta’ Gunju, 2007, li bih
appuntat ir-Rikors ghas-smigh;

Semghet it-trattazzjoni tal-avukat tar-rikorrenti;
Rat l-atti kollha tar-Rikors;

Rat id-degriet taghha tal-20 ta’ Gunju, 2007, li bih halliet
ir-rikors ghall-provvediment;

Ikkunsidrat:

llli tgis li |-hsieb tal-kumpannija rikorrenti huwa dak i
zzomm lill-kumpannija intimata milli tbigh, tittrasferixxi jew
b’xi mod iehor tghabbi gid immobbiljari li |-partijiet kienu
ftehmu dwaru fkitba ta’ konvenju li saret bejniethom fl-1
ta’ Settembru, 2006". B’dak il-ftehim, ir-rikorrenti kellha
tikseb dak il-gid bil-patti u I-kundizzjonijiet hemm imfissra;

Tqis li r-rikorrenti wriet li, b’rizultat ta’ ricerki li saru matul
iz-zmien tal-konvenju, inqalghu xi nuggas ta’ gbil dwar is-
siwi tat-titolu tal-kumpannija intimata ghall-imsemmi gid;

! Dok “A”, fpagg.9 sa 13 tal-atti

Tqis li I-partijiet jghidu li bdew, fil-konfront ta’ xulxin il-
proceduri biex isejhu I-wahda lill-ohra sabiex jersqu ghall-
pubblikazzjoni tal-kuntratt, u t-tnejn li huma jixlu °l xulxin li
nagsu f'dan ir-rigward. Jirrizulta li I-kumpannija rikorrenti
bdiet kawza b’rikors mahluf kontra I-intimata®, dak inhar
stess li ressget dan ir-Rikors ghall-hrug tal-Mandat;

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat®;

Tqis li bil-ligi, jehtieg li r-rikorrent juri zewg hwejjeg biex
ikun jisthoqqglu jikseb il-hrug ta’” Mandat bhal dak. L-ewwel
haga li jrid juri hi I-mandat huwa mehtieg biex jitharsu I-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie |-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-dagga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-pro¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’

® Rik. Nru. 625/07RCP

% Art. 873(1) tal-Kap 12

* App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXI1.ii.290)

® Art. 875(3) tal-Kap 12

provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li |-fatt Ii talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix. It-tiftix Ii trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax
jintilef darba ghal dejjem jedd li I-istess rikorrent jidher i
ghandu fil-waqt li hareg it-talba ghall-hrug tal-Mandat;

Tqis i, r-rikorrenti sehhilha turi li ghandha mad-daqga
t'ghajn il-jedd li dwaru talbet il-hrug tal-Mandat, u li dan il-
jedd jintilef b’'mod irrimedjabbli jekk kemme-il darba I-
kumpannija intimata kellha tittrasferixxi dak il-gid il
haddiehor jew tghabbih b’xi dejn jew obbligazzjoni favur
terzi. Tqis ukoll sakemm [-att tal-konvenju ma jithassarx
(bir-rieda tal-partijiet jew b’xi decizjoni li tista’ tinghata), I-
interess tar-rikorrenti dwar l-istess gid immobbiljari milqut
bih jibqa’ fis-sehh. Minbarra dan, il-hlas akkont maghmul
dak inhar i sar il-konvenju, m’huwiex sempli¢i kappara i,
fi kliem il-ligi, taghti jedd lil kull parti li tohrod mir-rabta tal-
weghda moghtija lill-parti I-ohra;

Tqis ukoll Ii jekk il-Qorti tilga’ t-talba ghall-hrug tal-Mandat,
il-kumpannija intimata ma sejra ggarrab |-ebda hsara;

Tais ukoll li I-ligi” tahseb ghall-Arug ta’ I-Mandat fejn ir-
rikorrent ikun irid izomm lil xi hadd milli jbigh, jittrasferixxi
jew jiddisponi inter vivos minn xi gid (kemm jekk mobbiljari
u kif ukoll immobbiljari), u dan sabiex jizgura dejn jew
ihares xi pretensjoni ohra li tiswa mhux angas minn
hamest elef lira Maltija;

Tqis, ghalhekk, li minbarra I-element tal-jedd mad-daqga
t'ghajn, ir-rikorrenti sehhilha turi lil din il-Qorti li hemm
ukoll il-htiega li I-Mandat jinhareg;

Ghal dawn ir-ragunijiet, il-Qorti:

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili
" Art. 874 tal-Kap 12

Tilga’ t-talba u tordna I|-hrug tal-Mandat fit-termini Kkif
mitluba, bl-ispejjez kontra I-intimata; u

Tiddikjara i, ghall-finiiet u effetti kollha tal-ligi, I-
kumpannija rikorrenti ghandha titgies li diga’ ressqet
b’kawza |-pretensjonijiet li hija trid thares b’dan il-Mandat
u dan bis-sahha tar-Rikors Mahluf imressaq
kontestwalment ma’ dan ir-Rikors fis-6 ta’ Gunju, 2007.

Moghti kameralment illum, 25 ta’ Gunju, 2007.

< Sentenza Finali >

